
Gellir lungopio y deunydd yma ar gyfer ei ddefnyddio yn eich Ysgol chi yn unig

Tymor diwethaf un o’r cwestiynau cyntaf yn Syniadau AG oedd "A yw’r Beibl yn Wir?"  Aethom ymlaen i
drafod tair stori, dwy o ddamhegion Iesu ac un gan y proffwyd Nathan cannoedd o flynyddoedd cyn amser Iesu.

Wrth drafod y rhain gobeithio ichi weld fod "A yw’r
Beibl yn wir?" yn gwestiwn amhosibl bron - rhaid
gofyn y cwestiwn mewn dull mwy manwl os
gobeithiwn am ateb sy’n gwneud synnwyr. Ar yr
olwg gyntaf byddai "Ai mater o hanes yw’’r YBEIBL BIBEL
digwyddiadau a groniclwyd yn y Beibl?" yn haws ei
drin ond ni raid ond wrth ychydig ystyriaeth i weld
bod angen symleiddio’n fwy fyth - gan y byddai’r i f'
ateb yn dibynnu, efallai, ar ba lyfrau o’r Beibl oedd l ‘ '
dan sylw. ; XAl it S

: Y BEIBL ;
Mae’n amlwg, hefyd, bod gwahaniaeth barn ymhlith e — : YTHEFBIBI:;E =
pobl ynglyn 4 rhai o’r syniadau sydd yn cael eu = U_x_ B~[B'I-'E;
dysgu yn y Beibl - er enghraifft mai Duw greodd y = Z
byd, bod y byd wedi’i gren yn dda, a bod Iesu o 2
Nasareth yn fab Duw.

Yn fy mhrofiad i mae ceisio dadansoddi’n fanwl y cwestiwn o eirwiredd y Beibl yn arwain disgyblion, yn
arbennig disgyblion o0 CA3 sydd yn dechrau dysgu edrych yn feirniadol ar bob peth, i’n cyhuddo o geisio osgoi’r
cwestiwn. Yn wyneb hyn rwyf wedi elwa o ofyn i fyfyrwyr ystyried pa werth, os gwerth o gwbl, all fod mewn
stracon sydd yn amlwg ddim yn fater o hanes - stracon megis hanesion y tylwyth teg, neu’r hyn a elwir yn
Saesneg yn "fairy tales”. Gan nad yw’n arferol i blant "mawr " drafod y fath bethau rhaid i’r athro ddisgwyl
elfen 0 embaras yn ymateb cyntaf'y dosbarth, yn arbennig o du’r bechgyn, ond daliwch ati a buan daw yn amlwg
nad plentynnaidd eich dull o arwain y drafodaeth.

STRAEON TYLWYTH TEG

Mae Brewer, yny "Dictionary of phrase and fable" yn diffinio’r fairy tale fel hiyn - "A story about fairies, as told
to young children. Hence something joyful and happy, such as a fairy-tale wedding, but also something
improbable, such as a person’s fairy-tale account of their encounters or achievements."



Er mwyn symud ymlaen fy nhuedd i yw gwahodd y plant i drafod stereoteips cyffredin. A yw’n wir, yn eu
profiad nhw, fod y plentyn ieuengaf yn cael ei ddifetha? - neu’r unig ferch mewn teulu o frodyr - neu’r unig
fachgen gyda llond ty o chwiorydd - neu’r plentyn sydd yn llawer iawn iau na’r plant eraill mewn teulu? Mae
gofyn y fath gwestiynau, yn ddigon ysgafn, yn arwain at drafodaeth fywiog, gyda’r plant yn ymranmnu o blaid ac
yn erbyn pob un o’r awgrymiadau. Mae gofyn a fyddant yn barod i ystyried priodi 4 mab/merch a gafodd ei
difetha, neu Thywun hyn neu iau o lawer, yn derbyn ymatebion hynod ddiragfarn - efallai gan fod y syniad yn
ddiogel o bell i ffwrdd. Mae’r sefylifa’n newid mewn eiliad pan ddaw’r gair "llysfam" neu "llysdad" i’r
drafodaeth.

Rhaid pwysleisio y funud honno breifatrwydd yr unigolyn a’r teulu ond mae cryfder teimladau plant yn yr achos
yma wedi bod yn destun rhyfeddod a hyd yn oed ofn i mi fwy nag unwaith. Mae’r wrach o lysfam yn fyw ac
yniach yn nychymyg ein disgyblion a ni raid i athro danlinellu’r posibilrwydd o densiwn rhwng plant a llysfam.
A siarad yn gyffredinol, dyw son am lysfrodyr a llyschwiorydd ddim yn codi’r fath fwganod.

Mae’r stori’'n cynnwys elfennau nad wyf wedi
ymchwilio iddynt - rhag cymylu’r brif neges efallai,
ond gallant fod yn bwysig iawn i ambell blentyn -
anallu, neu amharodrwydd y tad i amddiffyn
Cinderella, cyffredinolrwydd y sefylifa o un aelod o’r
teulu yn gorfod slafio yn y ty, tra bod y lleill yn gadael
iddi wneud ac yn ei chymryd hi’n ganiataol.

Mae awyrgylch yr ystafell ddosbarth yn ysgafnhau eto
pan adawn ni y llysfam a gofyn os ydi’r plant yn credu
mewn tylwyth teg, mamau hud, a Ilygod yn troi’n
feirch. Gallwn ymhyfrydu yn y ffaith ein bod i gyd
wedi rhoi’r gorau i syniadau mor blentynnaidd.
Tybed, ar y llaw arall, bod poblogrwydd vy Loteri yn
apelio.at ryw hiraeth am famau hud?

Pa werth sydd i’r stori? Ym mbha ystyr ydi o’n wir -
0s 0 gwbl?

Gobeithio y gall y dosbarth weld mai helpu plant i
oresgyn eu hofnau yw un o brif amcanion y stori ac
i"w galluogi i feddwl y bydd popeth yniawn yny man.
Gobeithio y gwelant mai ofnaureal, sylweddol, ydynt,

sy’n disgyn i ran plant cyffredin ac sy’n gallu achosi
llawer o ddioddefaint - nid rhyw hunllefau
gwyddonias.

Mae’r stori’n cynnwys elfennau o wirionedd a all fod o gymorth i rai plant i wynebu ofnau sy’n eu poeni. Ond
dylid hefyd bwysleisio nad gwir pob neges sydd ymhlyg yn y stori - rhaid i’r darllenydd ddefnyddio ei synnwyr
cyffredin i farnu drosto’i hunan. Rhaid inni bwysleisio mai stereoteip yw’r "wrach o lysfam" - cymeriad cartwn
- gan fod miloedd o lysfamau caredig a hael yn bod hefyd - a rhieni maeth, wrth gwrs.



AMCANION Y STORIAU

Mae’r fath yma o stori yn Saesneg yn agor gyda’r ymadrodd "Once upon a time . . ." ac yngorffen" . . and they
lived happily ever after." Pam, felly, oedd straeon o’r math yma’n cael eu hadrodd i blant bach, a hwythau yn
paratoi i fynd i gysgu, efallai? Onid er mwyn dileu ofnau, gyda’r sicrwydd y bydd "popeth yn oreit yn y man"?
Wrth drafod materion fel hyn mae’n holl bwysig gwarchod y plentyn unigol - ei urddas a’i hawl (ahawl ei deulu)
i breifatrwydd. Ni ddylid caniatau i blant siarad am eu profiad personol ond trwy ddefnyddio dull megis,
"Gwelais blentyn ar y teledu unwaith. . . . ", "Fe fyddai rhai plant, efallai, yn teimlo . . . "

CINDERELLA

Mae stori Cinderella, yn 61 Brewer, yn tarddu o
lenyddiaeth y Dwyrain, ond daeth i sylw eang yn Ewrop
yny 16 ganrif trwy gasgliad lyfr Perrault, Contes de ma
mere ’oye (1697). Gorfod slafio yn y tj mae Cinderella
tra bydd ei chwiorydd hyn yn mynychu partion a
dawnsfeydd gogoneddus. Yna, trwy gymorth un o’r
tylwyth teg, mae Cinderella yn cael mynd i barti’r
Tywysog. Mae’r Tywysog yn syrthio mewn cariad 4 hi ac
yn ei fleindio trwy’r esgid gwydr a gollodd, esgid nad
yw’n ffitio’r un troed ond ei throed hi.

Diau bod Brewer yn iawn yn crynhoi’r stori ond, yn fy
mhrofiad i, mae fersiynau’r plant o’r stori i gyd yn
cychwyn trwy bwysleisio nad yw mam Cinderella yn rhan
o’r stori - cymerir yn ganiataol ei bod hi wedi marw a’i
thad wedi ail-briodi. Cawn wedyn y llysfam greulon, y
chwiorydd (Ilyschwiorydd) hyll, siom Cinderella na chaiff
fynd i’r ddawns, ei dagrau yn y gegin, ymddangosiad y
fam hudol, troi’r llygod yn feirch a.y.y.b. Ceir tipyn mwy
o sylw i fersiwn Walt Disney nag i fersiwn Perrault.

O gael y dosbarth i gytuno ar fersiwn fel hyn o’r stori
dylid pwysleisio mai fel stori, ac nid fel tamaid o hanes,
cafodd y stori ei gofnodi yn 1697, fel heddiw. Mae’n
fuddiol gofyn i’r disgyblion a ydynt yn credu’r stori, gan
roi cyfle iddynt ymhyfrydu yn y ffaith eu bod wedi rhoi
heibio bethau plentynnaidd fel credu mewn tylwyth teg.
Ar 0l cytuno’n unfrydol nad mater o hanes yw'r
digwyddiadau yn y stori gofynnwch a ydi’r stori’n

cynnwys unrhyw elfennau o wirionedd.

Cyn gynted ag y dywed rhywun nad oes gan Cinderella fam, mae awyrgylch yr ystafell ddosbarth yn newid,
(Onid oes blant ym mhob dosbarth ysgol sydd wedi colli eu mam - ac eraill, na wyddom ni amdanynt efallai, yn
gorfod byw gydag ofn ei cholli?) Y peth pwysig yw tynnu sylw at realiti’r ofn, a’i ofnadwyaeth. Onid yw'n
bosibl bod pob plentyn, ar ryw amser, yn teimlo’r ofn yma?



Dau anwiredd o bwys a welaf i yn y stori. Yn y lle cyntaf yr awgrym fod byd Cinderella yn cael ei oleuo o
ganlyniad i’r ffordd truenus roedd yn eistedd wrth y tin ac yn beichio crio nes yn y diwedd
mae ei mam hud yn cymryd trugaredd arni. Yr ail anwiredd yw’r syniad mai Tywysog

oedd yr ateb i*w phroblemau a’r allwedd i hyfrydwch ei dyfodol. Annheg, efallai,
fyddai cyhuddo’r rhai a luniodd y stori ac sydd wedi ei adrodd trwy’r canrifoedd

o fod yn ddichellgar ond cred rhai ysgolheigion mai awydd dynion i gadw
merched yn eu priod lle - yn y gegin - yw un o sylfeini’r stori. Mae
cynifer o hanesion y tylwyth teg, a nofelau "women’s fiction -
romance" heddiw, yn cloi’n hapus gyda’r ferch yn ennill y dyn
delfrydol o’r diwedd - y "Tywysog" - nes imi’n deimlo’n rhan
o’'m dyletswydd fel athro i wrthod y fath ddelfryd yn bendant.
Ni ddylai merch (dim mwy na mab) sy’n anhapus, eistedd

wrth y tdn gan wylo ac ymdrybaeddu mewn dagrau

gan ddisgwyl gwaredigaeth wyrthiol oddi wrth ryw

"Dywysog" a fydd yn cymryd trugaredd arni.
Gwell o lawer ymgofrestru gyda’r Brifysgol
Agored neu gyda dosbarth nos y Coleg
Addysg Bellach lleol. Does dim /"”‘“‘

0’i le mewn parodio’r sefyllfa B S -

gan mai amcan astudio’r stori ﬁ

yw dangos i’r disgyblion fod i . §
. . /4

elfennau o wirionedd ac o
anwiredd yn y fath stori, a bod y cyfrifoldeb o wahaniaethu rhyngddynt yn gorwedd ar y darllenydd. A
ddarlleno, ystyried - fel hyn y dylai’n disgyblion ddarllen pob peth - y Western Mail, y Wales on Sunday,
hysbysebion y teledu, Smash Hits, neu’r Testament Newydd - yn feirniadol a chan feddwl drostynt eu hunain.

Cefais yn aml ymateb cadarnhaol iawn gan fyfyrwyr i astudiaeth o stori Cinderella ac ambell waith rwyf wedi
trafod yn yr un modd straeon eraill cyffelyb. Da o beth yw cael disgyblion i fod yn ymwybodol o gyfraniad yr
awdur i’r ffordd mae stori’n cael ei gyflwyno, a dull y gall awdur droi rhywbeth i’w felin ei hun. Fel enghraifft
o hynny, ac i gloi’r thema yma gellid defnyddio fersiwn James Thurber o hanes Hugan Fach Goch - "The Little
Girl and the Wolf" (gw The Thurber Carnival - Penguin tud 209.) Yn hwn mae’r ferch yn gweld ar unwaith nad
ei nain sydd yn y gwely "so she took an automatic out of her basket and shot the wolf dead. Moral: It is not so
easy to fool little girls nowadays as it used to be."”

Cam sylweddol i fyfyrwyr yw symud o’r cwestiwn "A ddigwyddodd hyn, fel mater o ffaith?" i "Pa neges/wers
sydd yn cael ei gyfleu gan yr awdur?" "Beth yw gwerth y neges honno?" "A ydyw’r neges honno o unrhyw
werth i mi?" Os oes gennych amser, ewch yn 61 at ddamhegion tymor diwethaf a gofynnwch i’r disgyblion eu

trafod yng ngoleuni’r cwestiynau yma.

